ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՄԱՆԿԱՏՆԵՐԻ ՇՐՋԱՆԱՎԱՐՏՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ՀՀ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՓԵՏՐՎԱՐԻ 17-Ի N 158-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

 ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Նախագիծը մշակվել է հիմք ընդունելով «Առանց ծնողական խնամքի մնացած երեխաների սոցիալական պաշտպանության մասին» Հայաստանի Հանրապետության օրենքի 6-րդ հոդվածի դրույթները:
Նախագծի ընդունումը պայմանավորված է սոցիալական պաշտպանության ոլորտում իրականացվող բարեփոխումներով: Առաջարկվող նախագծի անհրաժեշտությունը բխում է երեխաների պաշտպանության                      համակարգում իրականացվող բարեփոխումներից, առանց ծնողական խնամքի մնացած երեխաների և մանկատան շրջանավարտների սոցիալական հմտություններ զարգացնելու, սեփական ուժերով սեփական խնդիրները հոգալու, հասարակության մյուս խմբերի հետ լիարժեք կյանքով ապրելու կարողություն ձևավորելու նպատակից:
ՀՀ աշխատանքի և սոցիալական հարցերի նախարարության կողմից «Պետական աջակցություն ՀՀ մանկական խնամակալական կազմակերպությունների շրջանավարտներին» ծրագիրն իրականացվել է 2003-2013 թվականներին: Ծրագրի շրջանակներում մինչև 2013 թվականը  մանկատների 433  շրջանավարտ  դարձել է ծրագրի շահառու: 

Ծրագրի շրջանակներում իրականացվել են սոցիալական պաշտպանության հետևյալ միջոցառումները` 

1. Միանվագ դրամական օգնություն – 233 շրջանավարտի

2. Կրթաթոշակ – 103 շրջանավարտի

3. Մասնագիտական կողմնորոշում, ուսուցում, վերապատրաստում–212 շրջանավարտի

4. Բժշկական ծառայություն – 252 շրջանավարտի

5. Բնակարանի տրամադրում - 160 շրջանավարտի

Ծրագրի իրականացման առաջին տարիներին հիմնականում ընդգրկվել են 1991 թվականից մինչև 2003 թվականը մանկատներն ավարտած անձինք, ովքեր անօթևան էին, ունեին ծանր հոգեբանական և առողջական խնդիրներ: Շրջանավարտների մեծ մասը բազմամասնագիտական տարբեր խմբերի աշխատանքի շնորհիվ հիմնականում ինտեգրվեցին հասարակությանը: Բարեփոխումների ընթացքում ստեղծվել և տրամադրվում են ծառայություններ, որոնք կանխարգելում են ծնողներ ունեցող երեխաների մուտքը մանկատներ և կրճատում մանկատներում երեխաների թիվը: Միևնույն ժամանակ վերակազմակերպվել է երկու մանկատուն (Երևանի «Զատիկ» և Գյումրու Ֆ. Նանսենի անվան մանկատները), որոնք դարձել են  մանկատների նկատմամբ այլընտրանքային ծառայություններ իրականացնող կենտրոններ անապահով և կյանքի դժվարին իրավիճակում հայտնված ընտանիքների  երեխաների համար: Ներկայում Հայաստանի Հանրապետությունում Գավառի և Վանաձորի ընդհանուր տիպի մանկատներն են միայն, որոնք, իրենց կանոնադրության համաձայն, խնամք և սոցիալական պաշտպանություն են տրամադրում մինչև 18 տարեկան երեխաներին:

Վերջին տարիներին դադարեցվել էր բնակարանների  գնման  գործընթացը և մշակվել նոր մոտեցումներ` ներդնելով սոցիալական բնակարանային ֆոնդի գաղափարը: Համաձայն 2013  թվականի   օգոստոսի 1–ի N 894-Ն որոշման` ուժը կորցրած է ճանաչվել Հայաստանի Հանրապետության կառավարության 2003 թվա​կանի հուլիսի 23-ի N 983-Ն որոշումն և հատուկ խմբերին դասված անձանց ցանկում ներառվել են նաև առանց ծնողական խնամքի մնացած երեխաների թվին պատկանող անձինք և մանկատան շրջանավարտները:    

	2.
	2. Առաջարկվող կարգավորման բնույթը

	
	 Սույն ծրագիրը մշակվել է Հայաստանի Հանրապետությունում երեխաների պաշտպանության ոլորտի բարեփոխումների, բնակչության սոցիալական պաշտպանության պետական քաղաքականության և ռազմավարական ծրագրերին համահունչ և ուղղված է  մանկատների շրջանավարտների բարեկեցության ապահովմանը: Ծրագրի  նպատակն է.

1. Հայաստանի Հանրապետության պետական մանկատների  շրջանավարտների սոցիալական պաշտպանության  և հասարակությանը նրանց ինտեգրման  ապահովումը:

Նախագիծը առաջարկում է`
1. Բնակարան չստացած մանկատների 1991-2013թթ. շրջանավարտների կարիքները վերագնահատել, բնակելի տարածության կարիք ունեցող շահառուների ցուցակը հստակեցնել, որի արդյունքում նրանց բնակելի տարածք կտրամադրվի համաձայն ՀՀ կառավարության 2013 թվականի օգոստոսի 1-ի «Բնակելի տարածություն ստանալու իրավունք ունեցող սոցիալապես անապահով եվ հատուկ խմբերին դասված անձանց ցանկը և բնակելի տարածության կարիք ունեցող սոցիալապես անապահով և հատուկ խմբերին դասված անձանց (ընտանիքներին) հաշվառելու, կացարանի և այլ սոցիալական ծառայությունների տրամադրման կարգը հաստատելու մասին» N 894-Ն որոշման. 

2. Մանկատների  2014 թվականից սկսած  շրջանավարտներին  տրամադրել աջակցություն և խորհրդատվություն, որի շրջանակներում կուսումնասիրվեն մանկատների շրջանավարտները, կգնահատվեն նրանց կարիքները և կկազմվի նրանց սոցիալհոգեբանական անհատական ծրագրերը,

3. Մանկատների շրջանավարտները կապահովվեն ժամանակավոր կացարանով  միայն այն դեպքերում, երբ ծրագիրն իրականացնող հասարակական կազմակերպության և համապատասխան սոցիալական ծառայությունների տարածքային գործակալությունների կողմից շրջանավարտի սոցիալական կարիքների գնահատման արդյունքում պարզվի, որ նա չունի  իրեն պատկանող բնակելի տարածություն կամ հարազատներ, որոնց հետ վերամիավորումը կբխի իրենց լավագույն շահերից: Շրջանավարտներին կտրամադրվի կացարան համաձայն ՀՀ կառավարության 2013 թվականի օգոստոսի 1-ի N 894-Ն որոշման:  Ծրագիրն իրականացնող կազմակերպության բազմամասնագիտական խումբը կտրամադրի անհրաժեշտ սոցիալհոգեբանական ծառայություններ` նոր միջավայրում շահառուների ինտեգրումն ապահովելու նպատակով:   

Ծրագրի շրջանակներում նախատեսվում է`

1. Մանկատների շրջանավարտներին կտրամադրվի ֆինանսական աջակցություն` նրանց կրթական, սոցիալակենցաղային կարիքները հոգալու նպատակով:
2. Մանկատների շրջանավարտները կինտեգրվեն հասարակությանը,    շահառուներին կտրամադրվեն սոցիալ-հոգեբանական ծառայություններ:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության աշխատակազմի մասնագետների կողմից:

	4.
	Ակնկալվող արդյունքը

	 
	Ծրագրից ակնկալվող արդյունքներն են`

1) «Պետական աջակցություն Հայաստանի Հանրապետության մանկական խնամակալական կազմակերպությունների շրջանավարտներին» ծրագրի շրջանակներում հաշվառված և մանկատների բնակելի տարածու​թյան կարիք ունեցող 1991-2013թթ. շրջանավարտների կարիքների վերագնահատումը, ցուցակի հստակեցումը, տվյալների շտեմարանի ձևավորումը, շտեմարանի համապատասխանեցումը առկա տվյալների շտեմարանների հետ /ԱԾԽՄ կարգավիճակ ունեցող անձանց շտեմարան և այլն/.           

2) Հայաստանի Հանրապետության մանկատների 2014 թվականի և հաջորդ տարիների` մինչև 23 տարեկան շրջանավարտների /այսուհետ` շահառու/ հաշվառումը և նրանց աջակցությունը, խորհրդատվությունը և ինտեգրումը հասարակությանը.
3)  շրջանավարտների տվյալների շտեմարանի ստեղծումը:
4) Շահառուներին ժամանակավոր կացարանով ապահովումը.

5) Շահառուներին ֆինանսական աջակցության տրամադրումը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՄԱՆԿԱՏՆԵՐԻ ՇՐՋԱՆԱՎԱՐՏՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ՀՀ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՓԵՏՐՎԱՐԻ 17-Ի N 158-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
Հայաստանի Հանրապետության կառավարության «Հայաստանի Հանրապետության պետական մանկատների շրջանավարտներին պետական աջակցության ծրագիրը հաստատելու և ՀՀ կառավարության 2005  թվականի փետրվարի 17-ի N 158-ն որոշումն ուժը կորցրած ճանաչելու մասին» որոշման նախագիծն ընդունելու դեպքում պետական բյուջեում ծախսերի  ավելացումներ չեն նախատեսվում:  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՄԱՆԿԱՏՆԵՐԻ ՇՐՋԱՆԱՎԱՐՏՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ՀՀ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՓԵՏՐՎԱՐԻ 17-Ի N 158-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Սույն որոշման նախագծի ընդունման առնչությամբ այլ իրավական ակտերում կամ դրանց ընդունման անհրաժեշտությունը բացակայում է:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՄԱՆԿԱՏՆԵՐԻ ՇՐՋԱՆԱՎԱՐՏՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ՀՀ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՓԵՏՐՎԱՐԻ 17-Ի N 158-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1
	Հասարակությանը նախագծի վերաբերյալ իրազեկումը

	
	Հայաստանի Հանրապետության կառավարության «Հայաստանի Հանրապետության պետական մանկատների շրջանավարտներին պետական աջակցության ծրագիրը հաստատելու և ՀՀ կառավարության 2005  թվականի փետրվարի 17-ի N 158-ն որոշումն ուժը կորցրած ճանաչելու մասին» որոշման նախագիծը տեղադրվել է ՀՀ աշխատանքի և սոցիալական հարցերի նախարարության www.mls.am ինտերնետային կայքում` 2013 թվականին:


